
13. அடக்கம் உடைமை

(அடக்கத்தோடு நடந்து கொள்வது)

அடக்கம் அமரருள் உய்க்கும்; அடங்காமை ஆர் இருள் உய்த்துவிடும் 121 அடக்கத்தோடு நடப்பவரை உயர்வாக, தேவர்களோடு சேர்க்கும், அடக்கம் இல்லாதவரை இருள் போன்ற தீய வழியில் தள்ளிவிடும். காக்க, பொருளா அடக்கத்தை-ஆக்கம் அதனின் ஊங்கு இல்லை, உயிர்க்கு ! 122 அடக்கத்தை உறுதியாகக் கொண்டு நடக்க வேண்டும். அதைவிட மனிதனுக்கு மேலான செல்வம் வேறு .

செறிவு அறிந்து சீர்மை பயக்கும்-அறிவு அறிந்து ஆற்றின் அடங்கப்பெறின். 123 அறிவதை அறிந்து, அடக்கத்தோடு நடந்து கொண்டால், அந்த அடக்கம் நல்லோரால் அங்கீகரிக்கப் பட்டு, மேன்மை உண்டாக்கும்.

நிலையின் திரியாது அடங்கியான் தோற்றம் மலையினும் மாணப் பெரிது. #24 தன்னுடைய கொள்கையை விட்டு விடாமல், பணிவோடு நடந்து கொள்கிறவனுடைய தோற்றம் மலையை விட மிகவும் பெரிதாகத் தெரியும்.

எல்லார்க்கும் நன்று ஆம், பணிதல்; அவருள்ளும் செல்வர்க்கே செல்வம் தகைத்து. 125 பணிவோடு நடந்து கொள்வது, எல்லோருக்குமே நன்மை தரும். சிறப்பாக பணக்காரருக்கு, அதுவும் வேறொரு செல்வம் போன்றது.

